
Tairiscint i gcomhair rún ó Pharlaimint na hEorpa maidir leis na hionsaithe 
sceimhlitheoireachta san Eoraip le déanaí

Tá Parlaimint na hEorpa,

– ag féachaint d’Airteagal 6 den Chonradh ar an Aontas Eorpach,

– ag féachaint do Riail 143 dá Rialacha Nós Imeachta,

A. de bhrí gur tharla ionsaí sceimhlitheoireachta Ioslamach an 13 Deireadh Fómhair 2021 
in Kongsberg na hIorua, inar maraíodh cúigear agus inar gortaíodh beirt; de bhrí go 
ndearna Ali Harbi Ali, Moslamach de bhunadh na Somáile, an Ridire David Amess, 
comhalta de Pharlaimint na Ríochta Aontaithe, a shá 17 n-uair an 15 Deireadh Fómhair 
2021;

B. de bhrí gur Moslamaigh radacacha iad na daoine a bhfuil amhras fúthu as an dá ionsaí; 
de bhrí go raibh an iliomad íospartach mar thoradh ar antoisceachas Ioslamach le blianta 
beaga anuas;

C. de bhrí gur fadhb in AE atá ag dul i méid é an t-antoisceachas Ioslamach agus go 
gcuireann oll-imirce ó thíortha Moslamacha leis;

1. ag cur aiféala ó chroí in iúl maidir leis na cúig bhás san Iorua agus dúnmharú brúidiúil 
an Ridire David Amess;

2. ag tabhairt dá aire gur Ioslamaithe iad an bheirt amhrastach, duine a thiontaigh agus an 
duine eile Moslamach ó chúlra socheacnamaíoch faoi phribhléid;

3. á chur i bhfáth nach bhfuil aon áit ag an Ioslamachas san Eoraip agus gurb é an bhagairt 
slándála is mó ar AE é;

4. á iarraidh ar an gCoimisiún na gníomhartha sceimhlitheoireachta sin a cháineadh, 
aghaidh a thabhairt ar shaincheist na sceimhlitheoireachta radacaí Ioslamaí agus straitéis 
slándála a fhorbairt i gcoinne an Ioslamachais; á iarraidh, thairis sin, ar an gCoimisiún 
inimircigh ó thíortha Moslamacha a scagadh i gceart.


